
Muškarac inicijala E. Š. (39) iz Ilijaša uhapšen je zbog sumnje da je zajedno s još jednom

osobom pokušao opljačkati radnika mjenjačnice, koji je prevozio oko pola miliona

maraka.

Pokušaj razbojništva dogodio se 26. augusta na magistralnom putu Bosanska Krupa –

Novi Grad.

Prema navodima policije, radnik mjenjačnice je iz Velike Kladuše u banku u Prijedor

prevozio novac kada ga je presreo automobil marke “Audi”. Napadači su udarili u njegovo

vozilo i zaprijetili mu pištoljem, ali je radnik uspio reagovati, okrenuti vozilo i pobjeći.

Iz PU Prijedor potvrđuju da je osumnjičeni identi�kovan, nakon čega je raspisana

potjernica, na osnovu koje je i uhapšen na području Ilijaša u Kantonu Sarajevu.

– “Osumnjičenom se na teret stavlja da je 26. augusta, sa još jednom osobom, na

magistralnom putu Bosanska Krupa – Novi Grad automobilom ‘Audi’, u cilju izvršenja

razbojništva pokušao prinudno zaustaviti vozilo kojim je upravljalo lice iz Cazina. Tom

prilikom došlo je do kontakta i oštećenja oba vozila, a izvršioci su prema oštećenom

usmjerili i vatreno oružje – pištolj”, saopćeno je iz PU Prijedor.

- OGLAS -

Tokom potrage za osumnjičenima i dokazima, policija je na području Krupe na Uni

pronašla napušteni automobil koji je korišten u pokušaju pljačke.

– “Osumnjičeni E. Š. je uz izvještaj o počinjenom krivičnom djelu pokušaj razbojništva

predat u nadležnost Okružnog javnog tužilaštva u Prijedoru. Policijski službenici

nastavljaju rad na utvrđivanju svih okolnosti i pronalasku drugog izvršioca krivičnog

djela”, navedeno je u policijskom saopćenju.

(Vijesti.ba)

